
СЕМАНТИК РАЗМЕТКА ТИЗИМИДА ТЕГ ГУРУҲЛАРИ

Ахмедова Дилдора

 БухДУ

Аннотация: Мақолада  семантик  разметка  мажмуига  мансуб  теглар

ҳақида  батафсил  маълумот берилган.  От,  сифат,  сон,  олмош сўз  туркуми

морфологик  белгисига  қўшимча  семантик  теглар,  уларнинг  деривацион  ва

услубий баҳо характеристикаси мисоллар орқали изоҳланган. 

Калит сўзлар:  лексик-грамматик разметка,  лексик-тематик разметка,

услубий  баҳо  характеристикаси,  деривацион  характеристика,  семантик

разметка, константа, интерфейс. 

TAG GROUPS IN THE SEMANTIC SYSTEM SYSTEM

Axmedova Dildora

BuxDU

Abstract: The article provides detailed information about the tags belonging to

the  semantic  markup  set.  In  addition  to  the  morphological  feature  of  the  noun,

adjectives,  numerals,  pronouns,  semantic  tags,  their  derivation  and  stylistic

evaluation characteristics are explained by examples.

Keywords: lexical-grammatical marking, lexical-thematic marking, methodical

evaluation  characteristic,  derivational  characteristic,  semantic  marking,  constant,

interface.

Корпус  лингвистикасида  семантик  разметка,  унинг  теглар  тизими,  тег

категориялари, семантик теглаш муамммолари, кўпмаънолилик ва омонимлик

муаммосини  ечиш  масаласига  оид  қатор  тадқиқотлар  вужудга  келган.

Жумладан, В.В.Куканова,  А.А.Кретов,  Г.И.Кустова,  О.Н.Ляшевская,

Е.В.Падучева,  Е.В.Рахилина,  Б.П.Кобрицов,  Т.И.Резниковалар  шу  масалалар

ечимига бағишланган қатор ишларни эълон қилишган. Санаб ўтилган олимлар

рус, калмиқ, бошқирд тили корпусларининг семантик разметкасига доир фикр

билдиришган;  корпус  семантик  параметр  асосидаги  қидируви,  семантик

разметкаси  таҳлил  қилинган.Қалмиқ  тили  корпуси  тажрибаси  шуни

кўрсатадики,  семантик  разметка  морфологик  разметка  асосида  бажарилади:

морфологик  белгилар  жадвалига  яна  тўртта  устун  қўшилган,  бу  устунлар

сўзшаклнинг  семантик  хусусиятини  ифодалайди.  Қуйида  семантик  разметка

мажмуини қалмиқ тили корпуси мисолида кўриб чиқамиз.

I. Лексик-грамматикразметка: сўз туркумига тегишлилик белгисини ички

разрядларга бўлиш. Бу таснифни амалга оширишда тил грамматикасида мавжуд

лексик-семантик  классификациядан  фойдаланиш  мумкин.  Корпус

муаллифлари, одатда, теглар мажмуини инглиз тилидаги қисқартма ёки шартли

белгилар билан шакллантиришади.

От сўз туркуми морфологик белгисига қўшимча семантик теглар:

1. r : p r o p e r − атоқли от:

1.1. name −исм;

1.2. s u r n − фамилия;

1.3. p a t r − отчество;

1.4. geox − топоним;

1.5. o r g n − ташкилот;

2. r : a p p e l – турдош от:

2.1. c o n c r − нарса номи;

2.2. a b s t r − мавҳум от.

Сифат сўз туркуми морфологик белгисига қўшимча семантик теглар:

1. t : q u a l − аслий сифат;

2. t : r e l − нисбий сифат.

Сон сўз туркуми морфологик белгисига қўшимча семантик теглар:

1. o r d – тартиб сон;

2. c a r d – миқдор сон;

3. p a r – тақсим сон;

4. a g e – ёшни билдирувчи сон;

5. c o l – жамловчи сон.

Олмош сўз туркуми морфологик белгисига қўшимча семантик теглар:

1. p e r s – кишилик олмоши;

2. dem – кўрсатиш олмоши;

3. q u a – белгилаш олмоши;

4. r e f l – ўзлик олмоши;

5. i n t e r – сўроқ олмоши;

6. i n d – гумон олмоши.

II.  Лексик-тематикразметка: лексик-семантик  гуруҳ,  тўда  аниқланади;

бирликлар таксономик, мереологик, топологик муносабатда жойлаштирилади.

В.В.Куканованинг  фикрича,  сўз  семантикаси  тил  константаси  саналади.

Масалан,  бир  семантик  гуруҳга  турли  туркумга  мансуб  бирликлар  кириши

мумкин. 

III.  Услубий  баҳо  характеристикаси:  коннотацияни  аниқлаш.  Сўзнинг

ижобий ёки салбий (агар мавжуд бўлса) оттенка билдириши аниқланади. (ev:

posit; e v: neg).

IV.  Деривацион  характеристика:  агар  ясалиш  ҳолати  мавжуд  бўлса,

сўзшаклнинг  ўзак-негизи,  морфо-семантик  сўз  ясалиш  гуруҳи  аниқланади.

Сўзнинг  лексик-семантик  хусусияти  сўз  ясалиш  кўрсаткичлари  билан

чамбарчас  боғлиқ.  Масалан,  сўз  –лик қўшимчаси  билан  тугаса,  от/сифат

туркумига,  -чи билан  тугаган  сўз  шахс  билдирувчи  сўзлар  гуруҳига  мансуб

бўлади.Қалмиқ тилида ҳайвонлар ёши, жинсига кўра фарқланади, номланиши

ҳам  шундай  хусусиятга  эга.  Шундан  келиб  чиққан  ҳолда,  ҳайвон  номлари

тегларига  қўшимча  равишда  t:  animal:  age,  t:  animal:  gender;  икки  белги

қўшилганда эса t: animal: age& gender теглари бириктирилади. 

Барча  сўз  туркумларига  тегишли  бўлмаган  таксонлар  –  бўлакни

бирлаштирувчи бутун номи теглар тизимига киритилмаган: барча бирликларга

бирдек  тааллуқли  бўлган  семантик  майдон  номларигина  фойдаланувчи

интерфейсида кўринади.

Семантик  теглашда  энг  асосий  муаммо  маълум  бирликнинг  контекстга

қараб  икки  ва  ундан  ортиқ  семантик  гуруҳ/майдонга  мансублик  ҳолатини

аниқлашдир.  Сўз  туркумлари  ичидаги  лексик  бирликни  тизимлаштириш

шаклдан маънога  қараб  эмас,  балки маънодан шаклга  принципига  ёндашуви

асосида амалга оширилади: Туркум ичидаги ҳар бир сўз алоҳида изоҳланмайди

(бундай изоҳлаш морфологик аннотациялашга хос), балки семантик майдон ёки

гуруҳ/тўда  аниқланиб,  шу гуруҳга  мансуб сўзлар йиғилади.  Бундай ёндашув

тил бирлигига тафаккур ва мулоқот бирлиги сифатида қарашдан келиб чиқади.

А.А.Кретов  А.Е.Кибрикнинг  фикрига  таянган  ҳолда  шундай  хулосага

келади: “Лексик ва грамматик семантика бир бутунлик ҳам эмас, алоҳида ҳам

эмас. Лексик семантика – константа, грамматик семантика – ўзгарувчан. Лексик

семантика  бирламчи,  грамматик  семантика  –  ҳосилавий  ҳодиса.  Рус  тили

миллий корпуси семантик теглари тизими нисбатан оммалашган қарашни акс

эттиради:  семантик  изоҳлар  лексик  ҳам  эмас,  грамматик  ҳам  эмас.  Унинг

асосий  таксономи  −  сўз  туркуми;  у  бирликнинг  грамматик  хусусиятини

кўрсатиб туради. Предмет ва нопредмет отлар учун мереологияга тегишлилик

(бутун-бўлак, элемент-кўплик), предмет отлари учун топология, феъллар учун

каузация,  предмет ва нопредмет отлар, сифат ва равиш учун баҳо оттенкаси

каби семантик изоҳлар билан тўлдирилади”. Корпус (НКРЯ) семантик разметка

тизими  муаллифларининг  фикрича,  ҳар  бир  сўз  туркуми  семантик  изоҳлар

тизими  ўзига  хос.  Ҳатто  ҳар  бир  разряд:  нарса,  шахс,  ўрин-жой  отлари,

сифатнинг семантик разметка тизими ҳам фарқланади.[3; 276-284]

Бир  сўз  туркуми  семантик  теглар  тизими  бошқа  туркумни  изоҳлай

олиш/олмаслигини асосий изоҳлар тизими мисолида кўриб ўтамиз.

Snp t: action фаолият, жараён, тадбир (аукцион, кеча, сайлов, туғилган кун,

мажлис, йиғилиш, саёҳат) ўзгарувчан hum.

Sp t: animal ҳайвонот (сигир, жирафа, қарға, эчкемар, чумоли) константа.

Snp t: color ранг (ранг-тус, колорит, сарғайиш, яшариш) ўзгарувчан.

Sp t: constr бино ва иншоот (уй, чордоқ, кўприк) ўзгарувчан.

Snp t: disease касаллик (ангина, диабет) ўзгарувчан.

Ss t: famn фамилия (Пушкин) ўзгарувчан.

Sp t: food овқат ва ичимлик (пирог, бўтқа, сут) ўзгарувчан.

Snp t: game ўйин (покер, домино, волейбол) ўзгарувчан.

Snp t:inter ўзаро таъсир ва муносабат (ўзаро ёрдам, уруш, тўлғоқ, жанжал)

ўзгарувчан hum.

Snp t: param ўлчам (баландлик, оғирлик) ўзгарувчан.

Ss t: patrn отчества (Шарипович) ўзгарувчан.

Ss t: persn исм (Алишер) ўзгарувчан.

Sp t: plant ўсимлик (райҳон, атиргул, ўт) – константа.

Sp t:  space ўрин-жой (космос, шаҳар,  тайга,  ўрмон, чакалакзор,  манзар).

Булардан айрими инсон аралашуви, айрими табиий ҳолатда яратилган, шунинг

учун ўзгарувчан ва константа.

Snp t: sport спорт (спартакиада, акробатика, баскетбол) ўзгарувчан.

Sp  t:  stuff нарса  ва  материал  (сув,  қум,  тупроқ,  хамир,  ипак)  Булардан

айрими  инсон  аралашуви,  айрими  табиий  ҳолатда  яратилган,  шунинг  учун

ўзгарувчан ва константа.

Snp t: taste маза-таъм (мазали, аччиқ, нордон) 

Snp t: temper температура (салқин, илиқ, иссиқ) ўзгарувчан.

Sp t: text матн (ҳикоя, китоб, эълон) ўзгарувчан.

Ss  t:  topon топоним (Европа,  Волга,  Эльбрус,  Ҳимолай,  Мовароуннаҳр)

t:natur:space:topon  (табиий  топоним);  Бухоро,  Тошкент  t:  hum:  space:  topon

(инсоният томонидан яратилган топоним) ўзгарувчан ва константа.

Snp t: unit ўлчов бирликлари (балл, килограмм, метр, дақиқа) 

Адекват t:time теги билан бирга ушбу изоҳни аниқлаштирувчи t:time:age

(ёш) ҳамда t:time:age:abs теглари ҳам ишлатилади. Бунда t:time теги доимий,

ўзгармас вақт бирликларини билдирса, қуйидаги изоҳлар ушбу изоҳни яна ҳам

аниқлаштириб кўрсатади:

A t:time:age:abs абсолют (уч яшар)

A t:time:age:max катта (тўнғич, қари, қадимий)

A t:time:age:min кичик (ёш, кичик)

A t:time:age: ёш (қари, ёши улуғ)

Snp t:time:age: ёш (болалик, ёшлик, йигирма йиллик).

